
"
Temas varios!"

Profesorado dos CELGA. A CIG-Ensino, ante a reclamación que vimos de gañar ao 
respecto na Inspección de traballo da Coruña en que se condena a Administración por 
infracción ao non ter recoñecida a relación contractual co persoal que imparte os cursos 
CELGA, nin telos dados de alta na Seguridade Social, reclama que esta resolución se 
aplique a tod@s @s traballadores dos Cursos CELGA, de tal xeito que todos teñan 
recoñecida a relación contractual coa Administración e sexan dados de alta na 
Seguridade Social, sen agardar a ser sancionada no resto das provincias para facelo. A 
Consellaría responde que depende da Secretaría Xeral de Política Lingüística, mais as 
actas da inspección están impugnadas.""
Substitutos con máis de 5 meses e medio. A CIG-Ensino reclama que se volva 
recoñecer este dereitos, ao finalizar o prazo da suspensión unilateral imposta pola 
Consellaría.  A Consellaría responde que se prorroga a suspensión nos orzamentos.!"
Contrato substitucións en que causa baixa o titular da praza. Desde a CIG-Ensino, 
considerando as instrucións dadas na Delegación da Coruña, tras unha reclamación 
promovida pola CIG-Ensino, que todo o profesorado substituto cuxo titular produza baixa 
será nomeado interino, e manterá o seu contrato. A Consellaría responde que así vai ser 
pois xa chegaron a un acordo con Intervención.""
Negociación vacantes. Denunciamos a negociación de vacantes, pois finalmente non se 
publican todas as tratadas nas Xuntas de Persoal.""
Substitucións profesorado. Denunciamos que non se nos convocou debidamente á 
Comisión de Baremación para os méritos subxectivos do Concurso Xeral de Traslados nin 
se nomeou o profesorado substituto necesario para o profesorado participante. A 
Consellaría recoñece que houbo un erro na convocatoria ao non convocar debidamente 
as organizacións sindicais. Por outro lado no día de hoxe a Consellaría, ante a demanda 
da CIG-Ensino, xa procedeu a nomear este profesorado substituto.!"
Sentenza operacións menores. Ante a sentenza que ven de gañar a CIG Ensino e na 
que se recoñece que non existe diferencia entre as intervencións cirúrxicas, é dicir, que 
non as hai maiores nin menores, senón que son todas iguais e todas motivo de non se ns 
realizar desconto no período de baixa, reclamamos que se aplique a todo o profesorado. 
A Consellaría responde que darán traslado a Función Pública.!

Accidentes laborais na formación. Desde a CIG-Ensino reclamamos que os accidentes 
durante as actividades de formación sexan recoñecidos como accidente laboral. A 
Consellaría responde que deu resposta positiva á Consulta realizada pola Delegación.!"
Documentación en galego. A CIG-Ensino denuncia o sucedido coas persoas que 
solicitaron bolsas ante o Ministerio de Economía e resultaron excluídas por presentar 
algunha documentación en galego, estamos en desacordo con que o Conselleiro ofreza 
unha oficina de tradución, non se trata diso, senón de esixir que se nos recoñeza o 
dereito que temos a presentar a documentación na nosa lingua. Tamén esiximos que se 
revisen as denegacións e se acepte a documentación presentada.""
Expediente contra o Director IES da Illa de Arousa. Denunciamos a tramitación deste 
expediente, unha vez máis, e agora a sanción que se vén de impoñer, que recorreremos. 
Está fóra de lugar e non ten razón de ser, rexeitamos que se sancione un profesor por 
procurar que a actividade no seu centro comece nas condicións que debe comezar, e por 
un feito que é soamente responsabilidade da Consellaría e sabemos que o que se 
pretende con esta medida é amedrentar os equipos directivos. ""
Paga extra 2012. Reclamamos que se pague de oficio a parte devengada da paga extra, 
adiantándose a unha posíbel sentenza neste sentido, de acordo coas que xa se viñeron 
producindo. A Consellaría responde que é unha cuestión que lle corresponde decidir á 
Consellaría de Facenda.!"
Recorte orzamentario. Desde a CIG-Ensino queremos facer constar o noso rexeitamento 
á redución dos orzamentos asignados á Consellaría de Educación, e entre eles a 
redución do capítulo I polo que ten que ver coa recuperación do noso poder adquisitivo,  e 
das pagas extras completas.

